
Аллоҳ таолога, эътиқодга, диний таълимотларга тегишли сўз ва гапларни
эътиборсизлик қилиб, бузиб гапириш ҳам катта офатдир. Бунда куфр,
ширк ва гуноҳ бўладиган гаплар айтилиб қолиши бор.

ِهْيَلَع ُهَّللا ىَّلَص َّيِبَّنلا ىَتَأ اًلُجَر َّنَأ :اَمُهْنَع ُهللا َيِضَر ٍساَّبَع ِنْبا ِنَع
َلاَقَف .َتْئِشَو ُهللا َءاَش اَم :َلاَقَف ِرْمَأْلا ِضْعَب يِف ُهَمَّلَكَف  َمَّلَسَو

َءاَش اَم :ْلُق !؟اًلْدَع ِهَّلِل يِنَتْلَعَجَأ» : َمَّلَسَو ِهْيَلَع ُهَّللا ىَّلَص ُّيِبَّنلا
.ُّيِئاَسَّنلا ُهاَوَر .«ُهَدْحَو ُهللا

Имом Насоий Ибн Аббос розияллоҳу анҳудан ривоят қилган ҳадисда
қуйидагилар зикр қилинган:

«Бир одам келиб, Расулуллоҳ соллаллоҳу алайҳи васалламга баъзи
нарсаларни гапира бошлади ва: «Аллоҳ ва сиз истасангиз», деди.

Шунда Расулуллоҳ соллаллоҳу алайҳи васаллам: «Сен мени Аллоҳга тенг
қиляпсанми?! Аллоҳнинг ёлғиз Ўзи истаса, дегин», дедилар».

Имом Абу Довуд ва имом Насоий Ҳузайфа розияллоҳу анҳудан ривоят
қилган ҳадисда қуйидагилар айтилади:

،َتْئِشَو ُهللا َءاَش اَم اوُلوُقَت اَل» : َمَّلَسَو ِهْيَلَع ُهَّللا ىَّلَص ُّيِبَّنلا َلاَق
.«َتْئِش َّمُث ُهللا َءاَش اَم اوُلوُق ْنِكَلَو



«Набий соллаллоҳу алайҳи васаллам:

«Аллоҳ ва сиз истасангиз», деманг, «Аллоҳ, сўнгра сиз истасангиз»,
денглар», дедилар».

Чунки «ва» сўзи баробарлик маъносини билдиради.

ِهْيَلَع ُهَّللا ىَّلَص ِهللا ِلوُسَر َدْنِع ٌلُجَر َبَطَخ :َلاَق ٍمِتاَح ِنْب ِّيِدَع ْنَع
.ىَوَغ ْدَقَف اَمِهِصْعَي ْنَمَو َدَشَر ْدَقَف ُهَلوُسَرَو َهللا ِعِطُي ْنَمَو :َلاَقَف  َمَّلَسَو

ُبيِطَخْلا َسْئِبَف ،ْتُكْسا» : َمَّلَسَو ِهْيَلَع ُهَّللا ىَّلَص ُّيِبَّنلا َلاَقَف
ُهَلوُسَرَو َهللا ِعِطُي ْنَم» : َمَّلَسَو ِهْيَلَع ُهَّللا ىَّلَص ُّيِبَّنلا َلاَق َّمُث .«َتْنَأ

.«اَمِهِصْعَي ْنَمَو ْلُقَت اَلَو ،ىَوَغ ْدَقَف ُهَلوُسَرَو َهللا ِصْعَي ْنَمَو َدَشَر ْدَقَف
.ُّيِعِفاَّشلا ُهاَوَر

Адий ибн Ҳотим розияллоҳу анҳудан ривоят қилинади:

«Бир одам Расулуллоҳ соллаллоҳу алайҳи васалламнинг ҳузурларида хутба
қилиб:

«Ким Аллоҳга ва Унинг Расулига итоат қилса, батаҳқиқ, тўғри йўлни
топибди. Ким икковларига осий бўлса, батаҳқиқ, адашибди», деди. Шунда
Набий соллаллоҳу алайҳи васаллам:

«Жим бўл! Қандай ёмон хатиб экансан!» дедилар.

Сўнгра Набий соллаллоҳу алайҳи васаллам:

«Ким Аллоҳга ва Унинг Расулига итоат қилса, батаҳқиқ, тўғри йўлни
топибди. Ким Аллоҳга ва Унинг Расулига осий бўлса, батаҳқиқ, адашибди.
«Ким икковларига осий бўлса», демагин», дедилар.

Шофеъий ривоят қилган.

Ибн Аббос розияллоҳу анҳу айтади: «Бирингиз ўз ити ила ҳам ширк
келтириб қўйиши мумкин. «Агар ўша ит бўлмаса, уйимизни ўғри уриб
кетарди», дейди».

ُهَّنَأ  َمَّلَسَو ِهْيَلَع ُهَّللا ىَّلَص ِّيِبَّنلا ِنَع ، ُهْنَع ُهللا يِضَر َةَرْيَرُه يِبَأ ْنَع
ُهاَوَر .«يِماَلُغو يِتاَتَفَو َياَتَف ْلُقَيْلَو يِتَمَأ يِدْبَع ْمُكُدَحَأ ْلُقَي اَلَو» :َلاَق

.ُّيِراَخُبْلا

Абу Ҳурайра розияллоҳу анҳудан ривоят қилинади:

«Набий соллаллоҳу алайҳи васаллам:



«Сизлардан бирортангиз «қулим, чўрим», демасин. Лекин «ўғлим, қизим,
ғуломим» десин», дедилар».

Бухорий ривоят қилган.

Иброҳим Нахаъий айтади: «Қачон бир одам бошқасига: «Эй эшак!», «Эй
чўчқа!» деса, қиёмат куни унга: «Сен буни эшак қилиб яратганимни
кўрганмидинг?! Сен буни чўчқа қилиб яратганимни кўрганмидинг?!»
дейилади.

